
Kufuneka ezococeko zisabele kwiintswelo zabahlali kwaye
zinxulumane noqapheliso lolwazi oluphuculiweyo lwezempilo.
Ukuze abantu bazuze amancedo kuphuculo lococeko, kufuneka
bonke abantu bavisise unxulumano phakathi kwempilo yabo,
ulwazi oluhle lwezempilo namalungiselelo ezindlu zangasese.
Kufuneka abahlali bathathe inxaxheba ngokupheleleyo kula
maphulo. 1Sebe le-DWAF lingumlungelelanisi nje kuphela. Abemi
banamalungelo kodwa banayo nemisebenzi yokuthathela
impilo yabo inggalelo.
Kufuneka ucoceko lubonelelwe ngokuhambelana
nokubonelelwa ngamanzi kwakunye nezinye iinkonzo
zikamasipala.
Ucoceko alujongananga nezindlu zangasese kuphela; kufuneka
lukhatshwe yimfundiso yezokusinggongileyo (imekobume)
nolwazi ngezempilo.
Ukufikelela kucoceko Iwesiseko lilungelo loluntu.
Urhulumente wengingqgi unoxanduva ngokomgaqosiseko
lokubonelela ngeenkonzo zococeko ezifikelelekayo.
Ngangokunqgongophala kweemali zoluntu kufuneka zihlelwe
ngokushiyana ngokubaluleka ukuze kuncedwe abasengozini
ngokuggqithisileyo.
limali zesizwe ezingongopheleyo kufuneka zabiwe
ngobulungisa kwilizwe lonke.
Amanzi anexabiso kwezogogosho kwaye kufuneka akhuselwe
ngezococeko.
Kufuneka abangcolisi bahlawule ukuze kucocwe amanzi
abawangcolisileyo kwakunye nemekobume.
Kufuneka ezococeko zibenako ukughubeka ngokwezemali.
Kufuneka ezemekobume zikhuselwe xa kusekwa kwaye
kughutywa iinkqubo zococeko.

Kutheni sinengxaki?
Ingxaki yezococeko yaseMzantsi Afrika inezizathu ezimbini eziphambili:

Ulwazi olunqgongopheleyo lwezempilo ) )
(abantu abaninzi abagapheli ukuba Ukungabikho kwezakhiwo

kufuneka bahlambe izandla emva zesiseko (ukungabikho

kokuya ngasese okanye ukutshintsha kwezindlu zangasese
izishuba zeentsana, kwaye abaninzi kwakunye namanazi

bacinga ukuba kulungile ukusebenzisa okuhlamba izandla)
ithafa njengendawo yangasese), '

Yintoni isisombululo?

Ukubonelela ngezindlu zangasese eziphuculiweyo yinxalenye yempendulo.
Ngaxeshanye kufuneka ulwazi lwabahlali lwemiba yezempilo luphuculwe,
kuphuculwe ulwazi ngococeko nokuthatha inxaxheba kwabahlali kwiinkqubo
zococeko.



Yintoni umgangatho ophantsi wesiseko
wezococeko owamkelekileyo?

Ulwazi olufanelekileyo Iwezempilo olufana nokugcina izindlu zangasese
zicocekile nokuhlamba izandla emva kokuphatha ukungcola okanye
ukuya kwindlu yangasese

Inkqubo yokulahlwa kwelindle, amanzi amdaka nenkunkuma kufuneka

kube yinkqubo efikelelekayo ngokwamandla, elondolozeka lula,
ekhuselekileyo neyamkelekileyo ngokwendalo
Ikhaya ngalinye libenendlu yangasese efanelekileyo.

Yintoni eya kuphunyezwa
ngumgagonkqubo wesiseko wezococeko
ekhayeni?

Ngokomgaqgosiseko uRhulumente unoxanduva lokuginisekisa ukuba bonke abemi
boMzantsi Afrika bayafikelela kucoceko olwaneleyo. Ngako oko injongo yomgagonkquba
lya kuba kukubonelela amakhaya, izikolo neekliniki ngococeko olwaneleyo, ukuphucula
ukugokelelwa nokulahlwa kokungcola, nokufundisa uluntu ngolwazi lwezempilo.

URhulumente uceba ukulungiselela ukunikelwa okuphucukileyo kweenkonzo
ngokusebenzisana nabahlali nokusebenzisa iinkonzo zococeko (ezifikelelekayo,
nezenziwa ngabahlali). lindawo eziphambili ziya kuquka iilali, imizi ekufuphi nedolophu
neendawo ezimiwe ngokungacwangciswanga apho iintswelo ziinkulu kakhulu.

Ukuphumeza ucoceko olulungileyo,
kufuneka kubeyinxalenye yophuhliso lulonke. Ngako oko ucoceko yenye kuphela
yeenkqubo ezininzi zophuhliso ezikhuthazwa ngurhulumente. Nempumelelo ixhomekeke
kwinkxaso yabahlali. Amandla okwenza ucoceko kufuneka amiliselwe
ngokukhawulezileyo kubahlali ukuze abemi baxhotyiswe ukuba negalelo kwinkqubo
yococeko yesizwe.

linkqubo zococeko ziya kwenza ngcono iingxaki zentlalo nezenggondo ezihambelana
nococeko olungongopheleyo. Izindlu zangasese ezibekeke kude nekhaya,
amalungiselelo anqongopheleyo omzi, ukulahlwa kokungcola okusilelayo kwakunye
nezinye iinkqubo zococeko ezisilelayo zidala ukulahlekelwa kukuzimela nesidima,
ukuba sesichengeni nokwanda kweengozi zokukhuseleka kobuwena.

Kutheni lubalulekile nje ucoceko?

Ucoceko lubalulekile kwimpilo entle yesizwe. lingxaki zempilo ezihambelana nococeko olusilelayo
ziguka urhudo, isisu segazi, ifiva yamathumbu (icesina), ikholera (urhudo olubulalayo), icesina
yokulunywa ziingcongconi, ibhilhaziya (isichenene segazi), uhlaselo lweentshulube, usulelo
lwamehlo, izifo zesikhumba nokwanda kokuselelwa kubantu abanesifo sikaGawulayo (iHIV).
Ezococeko ezintle zikhokelela ekukhuleni kwamathuba okuphila

Ucoceko lubaluleke kakhulu nasekudaleni ubutyebi. linzuzo zogogosho xa ucoceko luphucukile
ziguka ukwanda kwexesha lokuphila ebantwini, ukulondoloza kwiindleko zempilo, ukuphakama
kwemveliso yabasebenzi, ukuphucuka kokungenwa kwesikolo, ukuphucuka kokhenketho
neendleko eziphantsi zokucoca amanzi.



Inkqubo yokuphumeza umgagonkqubo
(IPhepha lokuVavanya iZimvo ngoCoceko
lweSiseko eKhayeni)

Ngubani onoxanduva lococeko olungcono?

Ukuphuculwa kococeko ngumsebenzi wabo bonke abantu. Abanenxaxheba

baquka abahlali namakhaya (kuluhlu lokugala); iikontraki ezisekwe ekuhlaleni;

urhulumente wengingqgi, owephondo nowesizwe; icandelo labucala kwakunye
nemibutho ezimeleyo (iINGO).

Imisebenzi ngokomgaqosiseko:

Oomasipala kufuneka babonelele ngokufikeleleka kweenkonzo
zesiseko, eziquka ezococeko
¥  Urhulumente wesizwe nowephondo kufuneka axhase oomasipala
ngemithetho neminye imigathango

Amakhaya nabahlali

Ucoceko oluhle lugala ekhayeni. Amakhaya nabahlali banoxanduva lokuqgala \
ngga ngokuphathelele kwimpilo yabo, imekobume ecocekileyo nezococeko

eziphuculiweyo. lindlela ezingalunganga zolwazi Iwezempilo zingaphazamisa
impilo yamakhaya neyabahlali kwakunye neyesizwe. Kungathatyathwa iindlela
ezilula ezilandelayo ukuphucula ulwazi ngezempilo ezifana nezi - Ukuhlamba
izandla emva kokusebenzisa indlu yangasese, ngaphambi kokuphatha ukutya

nasemva kokutshintsha izishuba zeentsana. Ukusasaza umyalezo wolwazi oluhle

lwezempilo nokubaluleka kwezococeko. Ukwazisa urhulumente wengingqi
ngeziphoso kwinkqubo yezococeko kwakunye neengozi zezococeko kwimekobume.
Ukuginisekisa ukuba amalungeselelo ezococeko acocekile ngamaxesha onke
kwaye asebenza kakuhle.

Izindlu zangasese zamakhaya luxanduva lwamakhaya. Kufuneka urhulumente

wengingqi axhase abahlali ukufikelela imekobume ecocekileyo nenempilo ngokwenza

oku:

¥  Amaphulo asekwe ekuhlaleni apho abakhi bengingqi befumana ukugegeshwa
ukwakha amalungiselelo ezindlu zangasese ezikhuselekileyo nezinempilo.
Aba bakhi bengingqgi baya kunceda amakhaya ukwakha amalungiselelo awo
ezindlu zangasese. Oku kudala imisebenzi.

e Ukubonelela ngolwazi lokunceda amakhaya nabakhi ukwakha izindlu
zangasese ezikhuselekileyo, ezomeleleyo nezinomtsalane.

2 Ukubonelela ngenkxaso yezixhobo ezidingekayo ukuginisekisa ukuba
amalungiselelo ezindlu zangasese anempilo, akhuselekile kwaye ayafikeleleka.

Kukwafuneka ukuba amakhaya alumkise urhulumente wengingqgi ngeentswelo
eziphathelele kwezococeko. Kukwafuneka abahlali nemibutho esekwe ekuhlaleni
bancedise urhulumente wengingqi ukucwangcisa, ukuphumeza nokuhlola amaphulo

ezococeko. Amalungu asekuhlaleni kufuneka axelele urhulumente wengingqi

naziphi na iziphoso kwinkqubo yezococeko neengozi zococeko kwimekobume.
Amakhaya kufuneka aginisekise ukuba ngamaxa onke amalungiselelo awo
ezococeko asebenza kakuhle kwaye acocekile.




lindima nemisebenzi
Kumanganaba ahlukeneyo karhulumente

Urhulumente wengingqgi (wasekhaya) \

Kufuneka urhulumente wezengingqgi ancedise amakhaya ukuphucula amalungiselelo
awo ezococeko. Kufuneka basebenze nabahlali kwakunye namakhaya ukukhuthaza
ezococeko ngokuphathelele kwimpilo, kwakunye nobuhle nokuthandeka kwendlu
yangasese ekhuselekileyo nenomtsalane. Kukwaluxanduva Iwakhe ukuncedisa
amakhaya ukuzenzela ezococeko ngokwawo. Njengenxalenye yale nkqubo kufuneka
agaphelise abahlali namakhaya ngokubaluleka kwezococeko nonxulumano lwako
nezempilo. Ngokusebenzisana nabahlali, kufuneka urhulumente wenginggi amisele
linkqubo zokukhuthaza ezempilo nezolwazi ngezempilo, aphawule iintswelo
zamalungiselelo ezindlu zangasese, ahlele ezi ntswelo ngokushiyana kwazo
ngokubaluleka kuze kuthi ngamaphulo akhethekileyo, ancede amakhaya ukwakha
amalungiselelo awo ezindlu zangasese. Ucwangciso lukarhulumente wengingqi
luphunyezwa ngokusebenzisa iziCwangciso eziDityanelweyo zoPhuhliso (IDP) b
eziyinxalenye yeziCwangciso zoPhuhliso lweeNkonzo zaManzi (WSDP) (Amanzi
nezoCoceko). Ukuze kuphunyezwe iinkqubo zokuphucula ezococeko, kufuneka
urhulumente wenginggi enze uhlahlo-lwabiwomali aze abonelele ngengxowamali.
Ingxowamali ivela kwimithombo ehlukahlukeneyo, equka ukugokelela ingeniso
nemali evela kurhulumente wephondo nowesizwe. Ekuphumezeni inkqubo
yezococeko, kufuneka urhulumente wengingqi aginiseke ukuba imekobume
iIkhuselekile. 1zicwangciso ezizimeleyo zenkqubo ziya kuphuhliswa ukulungiselela
iphulo ngalinye, ngokubonisana nekomiti esebenzayo yephulo lezococeko, ekhethwe
ngabahlali kwakubo abahlali. 1zicwangciso zenkqubo yokusebenza ziya kuchaza
iindlela eziya kulandelwa kwakunye negalelo labahlali elifunekayo, kuthathelwa
inggalelo iintswelo zabahlali abakhethekileyo. Urhulumente wenginggi uya kuncedisa
ngokubonelela ngezakhono zolawulo ukuginisekisa ukuphumelela kwephulo.
Imiyalezo yokukhuthaza ngezempilo nolwazi ngezempilo kufuneka yomelezwe
kwaye ezempilo zihlolwe ngokughubekayo.

Urhulumente wephondo \
Urhulumente wephondo kufuneka abonelele urhulumente wengingqi
ngemali, ngamandla abasebenzi nangenkxaso yobuchwepheshe.
Kukwafuneka aginisekise ukulandelwa komgagonkqubo wesizwe,
ayile imithetho exhobisayo, alungiselele ucwangciso lwengila kwaye
ahlole inkqubela.

Urhulumente wesizwe
Urhulumente wesizwe kufuneka amisele imithetho nemigangatho;
akhokele, alungiselele kwaye ahlole iinkqubo zesizwe; abonelele
ngenkxaso kwamanye amanganaba karhulumente; alawule
ukubonelelwa kweenkonzo kwaye angenelele apho kukho ukusilela.







